
EPEKTO NG SOCIAL NETWORKING SA MGA ESTUDYANTE NG BSN 1 – C SA KOLEHIYONG RIVERSIDE, IKLAWANG SEMESTRE TAONG 2010-2011



Isang Tesis



Ipinagkaloob kay: Gng. Marilou E. Cortez, M.A Ed. Kolehiyo ng Riverside



Isang Pangangailangan sa Pilipino 2 (Pagbasa at Pagsulat Tungo sa Pananaliksik)



Ipinagkaloob nina:



Castro, Czeallinne



Enriquez, Christy Rose Ignalague, Desiree Louise Jacildo, Jan Erika Alana Llaguno, Jullienne Roque, Ellaine Tecson, Maria Kristina



BSN 1 – CHARLIE



MARSO, 2011



PAGHAHANDOG



Ayon kay Manuel at Medel, ang pananaliksik ay isang proseso ng paglikom ng mga datos o impormasyon para malutas ang isang partikular o tiyak na suliranin sa isang siyentipikong paraan. Ang pananaliksik na ito ay ginawa upang matulungan ang mga estudyante ng paaralan upang mas maintindihan ang mga Social Networking sites at ang epekto



nito sa mga estudyante ng Riverside, BSN 1 ng seksyon C ikalawang semestre sa taong 2010 – 2011.



Nais ng mananaliksik na ihandog ang tesis na ito sa mga sumusunod na tao:



1.



Sa mga estudyante ng paaralan upang lubos nilang maintindihan ang mga epekto ng Social Networking Sites sa kanilang pag-aaral sa Kolehiyo at sa kanilang pang araw-araw na buhay.



2. Sa mga kasalukuyang mananaliksik para mas mapalawak at mabigyan ng mas makabuluhang pag-aaral at imbestigasyon ang pananaliksik na ito at iba pang pananaliksik o pag-aaral. PASASALAMAT



Ang pananaliksik ay ang proseso ng paghahanap ng mga totoong impormasyon na humahantong sa kaalaman. Kung kaya’t kinakailangan talaga ang determinasyon, sipag, tiyaga, at pasensya sa paggawa ng pananaliksik. At sa mga oras kung saan nakakaramdam tayo ng pagod, puyat, kawalan ng pahinga at



matinding pagsubok, may mga espesyal na mga taong ipinadama ang kanilang pagmamahal, unawa at buong suporta. Nais ng mga mananaliksik na ipahiwatig ang pasasalamat sa mga sumusunod na taong nagbigay suporta at inspirasyon: 1. Si Gng. Marilou E. Cortez, sa pagbigay patnubay at pag-uunawa sa mga mananaliksik habang isinasagawa ang pananaliksik na ito. 2. Si Ginoong Arnold T. Posecion, sa pagtulong at pagturo sa mga mananaliksik kung paano magbalideyt ng mga katanungan sa palatanungang papel na ginawa ng mga mananaliksik at pagbigay puna sa mga kamalian ng palatanungang papel. 3. Sa iba pang mga guro, sa pagtulong sa mga mananaliksik na maging matatag sa paggawa ng pananaliksik na ito. 4. Sa mga “staff” sa silid-aklatan, na nagpahiram ng mga libro, journal at iba pang materyales na mapagkukunan ng impormasyon na may kaugnay sa aming pananaliksik.

5.



Sa mga kapwa kaklase, na nagbigay ng suporta at lakas ng loob habang isina sagawa ang pananaliksik na ito.



6. Sa aming mga magulang, na buong puso ang pag-unawa at pagbigay suporta sa mga mananaliksik sa paggawa ng pananaliksik na ito. 7. Sa mag taong hindi nabanggit subalit nakatulong sa pananaliksik na isinagawa. 8. At higit sa lahat, hindi ito matatapos at maging matagumpay kung wala ang pagmamahal ng ating Poong Maykapal, na siyang dahilan ng lahat ng bagay sa mundo.



MARAMING SALAMAT!



KABANATA 1 INTRODUKSYON



Sa kasalukuyang panahon ay wala ng imposible sa ating mundo. Ang lahat ay abot kamay na lamang sa mura at mabilis na paraan . Sa isang pindot lamang ay



nagkakalapit ang lahat ng tao sa iba’t-ibang panig ng mundo dahil sa Social Networking.



Sa pamamagitan ng paggamit ng iba’t-ibang Social Networking sites tulad ng Facebook, Twitter, Tumblr, Myspace, Friendster at marami pang iba ay naibabahagi natin ang gusto nating ibahagi sa iba at tayo ay nalilibang mapabata, matanda may ngipin o wala ay tiyak na patok ang mga Social Networks na ito. Sa henerasyon ngayon ay talagang uso-usong ang mga ito lalo na sa mga kabataan. hindi ka “in” kung wala kang Facebook o Twitter dahil ito na ngayon ang kadalasang pinag-uusapan.



Tunay na maraming naidudulot ang Social Networking sa ating lahat subalit maaring magdulot din ito ng kasamaan kung pagmamalabisan. Ang layunin naming mga mananaliksik ay makapagbigay ng mga karagdagang impormasyon o kaalaman sa mga mambabasa o sa mga taong interesadong bumasa ng sulating pananaliksik na ito. Napili namin ang paksang ito upang malaman din naming mga mananaliksik kung tama ba ang aming hinuha tungkol sa epekto ng Social Networking sa mga estudyante saBSN1 ng seksyon C



sa Kolehiyo ng Riverside. Layunin din naming masagutan ang mga suliranin tungkol sa paksa na maari ding maging katanungan ng iba.



Paglalahad ng Suliranin Pangkahalatang layunin ng pananaliksik na ito ay alamin ang epekto ng Social Networking at ang kaugnayan nito sa mga estudyante ng BSN1-C sa taong 2010-2011. Ispesipikong layunin nito ay masagutan ang mga sumusunod na katanungan: 1. Anu ang propayl ng mga tumugon o mga respondents sa pag-aaral kung ipinangkat ayon sa: a. Edad b. Kasarian

2.



May kabutihang bang epekto ang Social Networking sa mga estudyante ng BSN1-C?



Paglalahad ng Hipotesis Batay sa mga mithiin ng pag-aaral na ito ang mga hinuhang nabuo sa pag-aaral:



1.



Kahit maraming nakalakip na masamang epekto ang Social Networking ay mas matimbang pa rin ang mabuting epekto nito sa mga estudyante.



Batayang Teoretikal Ayon kina Boyd at Ellison (2007), ang Social Networking sites ay mga serbisyong pangpublikong nagrerehistro(ayon sa www.gartner .com) na



nakapaloob sa isang sistema, makikita ang mga profayl ng mga idibidwal na kasama niya sa sistema. Idinagdag pa ng mga manunulat na ang SN ay nagiging patok sa publiko dahil pinapayagan nito ang isang indibiwal na makilala ang ibang tao. Marami ang epekto ng paggamit ng Social Networking, kasama na dito ang mga bagay na makabubuti at makasasama sa atin. Halimbawa ng mga makabubuti sa atin ay makatutulong sa pagkakalapit ng mga tao sa magkalayong lugar, at makipagkaibigan sa ibang tao. Makakasama lamang ito kapag hindi na tama ang paggamit at inaabuso ito.



Batayang Konseptwal Napapaloob sa pahinang ito ang batayang konseptwal tungkol sa epekto ng Social Networking sa mga estudyante ng BSN1-C.



ISKIMATIK NA DAYAGRAM



PAGGAMIT NG MGA BSN1-C SOCIALNETWORKING SITES



Kahalagahan ng Pag-aaral



Ang mga mananaliksik ay naniniwala na ang mga estudyante sa Kolehiyo ng Riverside ay mabibigyan ng kalinawan ukol sa epekto ng Social Networking. Ang pananaliksik na ito ay makatutulong upang mabatid nila kung ano ang magiging epekto ng Social Networking sa buhay nila bilang estudyante. Ang pagaaral na ito ay nagsisilbing kapaki-pakinabang sa lahat. Ang pag-aaral na ito ay may layuning maipabatid ang mga karagdagang impormasyon sa lahat ng taong makikinabang gayundin sa iba pang mga pangkat ng tao na maaring bumasa nito.



Sa mga Mambabasa. Sa mga mambabasa na mabigyan sila ng kaalaman upang makatulong na maiangat ang kanilang kaalaman at maging daan upang mabuksan ang kanilang kaisipan sa mga bagay-bagay na maari nilang mabatid.



Sa mga Tumugon. Ang pananaliksik na ito ay makatutulong sa mga tumugon sa paraang may malaman sila ukol sa maraming epekto ng Social Networking sa kanilang pang araw-araw ng buhay. Ito ay makatutulong sa kanila hindi lamang sa pagtuklas ng katotohanan kundi maari din itong magbigay sa kanila ng marami pang kaalaman.



Kahulugan ng mga Terminolohiyang Ginamit Epekto Social Networking Kolehiyo Riverside Semstre Sites Staff Facebook Twitter Tumblr Myspace Networks Profayl Social networking SN – Social Networking BSN – Bachelor of Science in Nursing



Estudyante – isang taong may responsibilidad na matuto at kumuha ng mga karagdagang kaalaman kung saan maaaring niyang magamit sa lahat ng mga aspeto sa buhay. Iskimatik Hinuha – mga pala-palagay na nabuo sa isipan ng isang tao. Henerasyon – susunod na salinlahi Kolehiyo – mataas na institusyon ng pag-aaral na pinapasukan ng mga estudyante pagkatapos ng hayskul. Mananaliksik – taong naghahangad na makakuha ng mga karagdagang impormasyon at mapatunayan ang isang paksa. Riverside – pangalan ng eskwelahan. Seksyon C – mga seksyon sa unang taon na tumugon sa pag-aaral. Teorya – isang palagay na maaring mapatunayan o mapag-aralan. Tumugon – mga taong sumagot sa tanong na nakalahad sa palatanungang papel. Proseso Siyentipikong paraan Tesis Imbestigasyon Imposible Kabataan



“In” Espesipikong layunin Sistema Konseptwal Dayagram nakapokus Departamento – tumukoy sa sangay o kagawaran kung saan ang isang tao ay napabilang. nursing Filipino 2 Ebalwasyon – pinag-aralan o kasanayan ng isang tao. Palatanungang papel – ginagamit na bagay o kasangkapan na naglalaman ng mga katanungan kaugnay sa isang pag-aaral. Internet Sexual Teknolohiya Nag-eebolusyon



Debelopmental Oportunidad Paglago Social networking craze Cyberculture Eleksyon Web-based Naksentro Rehiyon Pasipikong asya Australya Indonesia Internet



Saklaw ng Pag-aaral Ang pag-aaral na ito ay nakapokus sa epekto ng Social Networking sa mga estudyante sa BSN1-C sa Kolehiyo ng Riverside. Pinili ng mananaliksik ang Kolehiyo ng Riverside sa kadahilanang marami sa mga mag-aaral dito ay hiyang sa paggamit ng mga Social Networking sites. Sa ganitong kadahilanan, ninais naming manaliksik sa departamento ng Nursing dahil ang mga mananaliksik ay napabilang dito. Ang mga tumugon sa pag-aaral ay ang mga mag-aaral sa BSN1 ng seksyon C sa Kolehiyo ng Riverside na kumukuha ng Filipino 2, ikalawang semestre taong 2010-2011. Ang mga mag-aaral na ito ang magbibigay ebalwasyon tungkol sa epekto ng paggamit ng Social Networking sites ayon sa mga tanong na naisulat sa palatanungang papel.



KABANATA 2 MGA KAUGNAY NA LITERATURA AT PAG-AARAL



Ang kabanatang ito ay tatalakay ng mga kaugnay na literatura at pag-aaral hinggil sa epekto ng paggamit ng Social Networking.



Literatura sa Ibang Bansa Ang paggamit ng mga Social Networking sites ay naging kaugalian na ng lahat ng tao ngayon lalo na ng mga kabataan. Ayon sa Wikipedia, ang Social Networking ay isang istrakturang sosyal na gawa sa mga nodes o sa mas madaling salita, mga indibidwal na konektado ng isa o maraming tema tulad ng kaugalian, ideya, pagkakaibigan, hilig at sexual na relasyon. 2/3 ng populasyon ng mundo ay gumagamit ng mga Social Networking sites o blogging sites ayon sa bagong Nielsen report na “Global Faces and Networked Places”. Ang lipunan ngayon ay konektado na ng mga teknolohiya. At habang ang teknolohiya ay patuloy na nag-eebolusyon ang mga tao ay nagiging mas



"konektado." Maraming mga tao ngayon ang sumasali sa mga onlayn na komunidad, o mga Social Network. Sinasabi sa mga nakalipas na pananaliksik na ang sobrang paggamit ng mga Social Networking sites sa mga mag-aaral sa kolehiyo ay umuugnay sa mga isyung Debelopmental na pangkaraniwan sa mga mag-aaral sa kolehiyo. Samantala, habang ang ilang mag-aaral ay nasa kapaligirang nagbibigay ng maraming oportunidad sa pakikipagkita sa ibang tao at pag-unlad ng bagong relasyon, ang ilan na hindi mahilig makihalubilo ay may kahirapang sa pakikipagkapwa- tao.



Ang paglago ng Social networking sites ay may kasabay na mga problema. Sinasabi sa artikulong pinamagatang Social Revolution (Frauenheim, 2007), ang mga kumpanya ay unti-unting inaaral ang Social Networking na parang isang malaking pagsubok. Sinasabi na ang mga ito ay maaaring magdulot ng nakakaasiwang relasyon sa mga katrabaho at paraan upang sayangin ang oras. Bunga dito, ang mga negosyante ay dumisenyo ng mga Social Networking sayt na nakapokus sa kalakaran upang maiwasan ang mga nasabing suliranin.



Literaturang Lokal Add mo ko sa Facebook ha” isa ito sa mga karaniwang sinasabi ng mga pilipino ngayon. “Ang Social Networking Craze” ay nandito na rin sa Pilipinas at unti-unting dumadami ang bilang nga mga pilipino na gumagamit nito. Ang pagbukas ng ating profayl sa mga Social Networking sites ay naging kagawian na ng mga Pilipino lalo na ng mga kabataan ngayon. Sa pagsulpot ng iba’t-ibang Social Networking sites ay hindi na rin mapigilan ang mga Pilipino sa paggamit ng mga ito. Ang Pilipinas ay isa sa mga bansang may mataas na bilang na gumagamit ng mga Social Networking sites na may higit kumulang na 6,991,040 na mga gumagamit. Karamihan sa mga Pilipino na gumagamit ng Facebook at iba pang Social Networking sites ay mga kababaihan. Ang mga Social Networking sites na mga ito ay ginagamit din bilang libangan o palipas oras ng mga tao. Ayon sa Wikipedia, ang Social Networking ay isa sa mga pinaka-aktibong web-based na mga gawain sa Pilipinas. Ayon dito, ang mga Pilipino ang pinakaaktibong gumagamit ng ilang web-based Social Network sites tulad ng Friendster, Facebook at Multiply. Ang paggamit ng mga Social Networking sites na ito ay naging malawak na sa Pilipinas at naging dahilan ito upang tawagin ang Pilipinas bilang “Ang Social Networking Capital of the World” at ito rin ay naging bahagi



ng cyberculture ng mga Pilipino. Ang mga Social Networking sites ay ginagamit din sa Pilipinas bilang isang paraan ng pagkampanya tuwing eleksyon pati na rin sa pag-iimbestiga.



Pag-aaral sa Ibang Bansa Ang mga Social Networking sites ay mga serbisyong web-based na pinahihintulutan ang mga indibidwal na gumawa ng pribado o pampublikong profayl sa loob ng sistema; pinahihintulutan ang mga gumagamit na makita ang listahan ng kanilang mga koneksyon at makita ang mga ginagawa ng iba pang tagatangkilik ng sistema (Boyd & Ellison, 2007). Ang Social Networking ay nakasentro sa pagbuo ng komunidad na onlayn ng mga miyembro na may pareho-parehong interes at gawain (Wikipedia, 2008). Ito ay kung saan ang isang tao ay gumagamit ng mga kontak upang makakilala ng mga bagong kaibigan bilang potensyal na koneksyon sa negosyo o social life. Ang mga koneksyong ito ay makatutulong upang mapalawak pa ang mga koneksyong mabubuo pa sa hinaharap (Bax, n.d.; MacEntee, 2007; Glaser, 2007).



Lokal na Pag-aaral Sa isang pahayag, sinabi ng comScore na ang Pilipinas ay ang may pinakamataas na antas ng gumagamit ng mga Social Networking sites sa rehiyon ng Pasipikong-Asya na may higit sa 90% sa buong populasyon ng gumagamit ng mga Social Networking sites sa loob ng buwan ng Pebrero 2010 na sinusundan ng Australya (89.6%) at Indonesia (88.6%). "Ang mga Social Networkers sa Pilipinas ang may pinakamataas na antas ng sumasali sa mga Social Networking sites na mayhigit-kumulang 5.5 oras bawat bisita noong Pebrero 2010" (comScore). Sa karaniwan, 50.8% ng kabuuang populasyon onlayn sa rehiyon ay



binibisita ang isang Social Networking sites. Katumbas nito ang isang kabuuang 240,300,000 na bisita. "Sa ilang mga merkado, tulad ng Pilipinas, Australia at Indonesia, ang Social Networking ay isa sa pinaka popular na gawain sa web na umaabot sa halos 90 porsiyento ng buong populasyon ng Internet” (comScore).



KABANATA III METODOLOHIYA



Ang kabanatang ito ay naglalaman ng disenyo ng pananaliksik ng ginamit, saklaw ng pag-aaral, instrumentong ginamit, magkatugma sa pagpapatotoo, katumpakan at kahusayan ng instrumentong ginamit, paglikom ng mga datos at pagsusuri ng mga datos na nalikom.



Disenyo ng Pananaliksik Ang layunin ng pananaliksik na ito ay alamin ang epekto ng mga Social Networking sites sa mga estudyante ng BSN1 ng seksyon C sa kolehiyo ng Riverside, ikalawang semester sa taong 2010-2011. Deskriptibong metodolohiya ang ginamit upang malaman ang epekto ng Social Networking. Maraming uri ng deskriptibong pananaliksik, ngunit napili ng mga mananaliksik na gamitin ang Descriptive Survey Research Design, na gumagamit ng talatanugan (survey questionnaire) para makalikom ng mga datos. Naniniwala ang mga mananaliksik na angkop ang disenyong ito para sa paksang ito sapagkat mas mapapadali ang pangangalap ng datos mula sa maraming respondente.



Saklaw ng Pag-aaral Ang pag-aaral na ito ay nakapokus sa “Epekto ng Social Networking sites sa mga estudyante ng BSN 1 ng seksyon C sa Kolehiyo ng Riverside, ikalawang semester taong 2010-2011”. Makikita sa talahahayan I sa sunod na pahina ang seksyon na pinagkunan ng datos.



TALAHAYAN I Bilang ng mga estudyante sa BSN 1 sa seksyon C



Seksyon



Bilang ng mga estudyante



C



47



Kabuuuan



47



Instrumentong Ginamit



Sa pagtukoy ng epekto ng Social Networking sa mga estudyante ng BSN 1 ng seksyon C sa Kolehiyo ng Riverside, ikalawang semester taong 20102011, ginamit ng mga mananaliksik ang sariling gawang palatanungana papel (self-made questionnaire) sa pagsasagawa ng pag-aaral na may pamagat: “Epekto ng Social Networking sa mga estudyante ng BSNursing 1-C sa Kolehiyo ng Riverside, ikalawang semester taong 2010-2011”.



Seksyon: __________



Kasarian: __________



Edad: _____



Kaming mga mananaliksik ng BSN 1 – Charlie ay may nais maibahagi sa inyo na mga katanungan tungkol sa “Epekto ng Social Networking sa mga estudyante ng BSN 1 ng seksyon C sa Kolehiyo ng Riverside, ikalawang semester taong 2010-2011.” Panuto: Lagyan ng tsek ang bawat bilang sa tamang kahon ng iyong napiling tamang sagot. 3 – Palagi 4 – Minsan 5 – Hindi pa naranasan

